
አሜሪካ ኤምባሲ     
አዲስ አበባ, ኢትዮጵያ 

 

 
መስከረም 20 ቀን 2006 ዓ.ም. አዲስ አበባ የሚገኘው የአሜሪካ ኤምባሲ ቀጥሎ የቀረበውን 
የውጭ ጉዳይ መስሪያ ቤት የ2015 የዳይቨርሲቲ ቪዛ መርሃግብር (ዲቪ-2015) 
ማስታወቂያ ይፋ ሲያደርግ ደስታ ይሰማዋል፡፡ ኢትዮጵያ በዲቪ-2015 ለመሳተፍ 
የሚያስፈልጉ መስፈርቶችን ታሟላለች፡፡ በዲቪ-2014 መርሃግብር 3,500 የሚሆኑ ቪዛዎች 
መስፈርቶችን ላሟሉ ኢትዮጵያውያን የተሰጡ ሲሆን፤ ይህም በመላው ዓለም ከተፈቀደው 
ብዛት ከፍተኛው ነው፡፡ የዲቪ-2015 አመልካቾች ማመልከቻቸውን በኢንተርኔት 
አማካኝነት ከታች በተጠቀሰው ድረገጽ በኩል መላክ አለባቸው፡፡ ለማመልከት የሚጠየቅ 
ክፍያ የለም፡፡ ራሳቸውን የአሜሪካ መንግስት ወኪል በማድረግ የማመልከቻ ክፍያ 
የሚቀበሉ ወይም ሌላ አገልግሎት የሚሰጡ ግለሰቦች ወይም ድርጅቶች አጭበርባሪዎች 
ናቸው፡፡ 
 
ውጤቱ ከሚያዚያ 23 ቀን 2006 ዓ.ም. ጀምሮ በኢንተርኔት የሚገለጽ ሲሆን፤ አመልካቾች 
ውጤታቸውን ለማየት የራሳቸውን መለያ ቁጥር ማስገባት ይኖርባቸዋል፡፡አመልካቾች 
ለዲቪ-2015 ስለመመረጣቸው ሊያውቁ የሚችሉት በኢንተርኔት Entry Status Check 
በኩል ብቻ ነው፡፡ የአሜሪካ ውጭ ጉዳይ መስሪያ ቤት ለተመረጡ ሰዎች በፖስታ 
አድራሻቸውም ሆነ በኢሜይል ምንም ዓይነት የማሳወቂያ ደብዳቤ አይልክም፡፡ ውጤት 
ለማሳወቅ በሚል የሚላክ ማንኛውም የኢሜይል መልዕክት ማጭበርበሪያ ነው፡፡  
 

የአሜሪካ ውጭ ጉዳይ መስሪያ ቤት 
የቃል አቀባይ ጽ/ቤት 

 
በአስቸኳይ የሚለቀቅ 
2013/2137 

የሚዲያ ማስታወቂያ 
 

የ2015 ዳይቨርሲቲ ቪዛ መርሃግብር ምዝገባ 
 
የ2015 ዳይቨርሲቲ ቪዛ መርሃ ግብር (ዲቪ 2015) የማመልከቻ ወቅት ማክሰኞ መስከረም 
21 ቀን 2006 ዓ.ም. ከምሽቱ 1፡00 ሰዓት ተጀምሮ፤ ቅዳሜ ጥቅምት 23 ቀን 2006 ዓ.ም. 
ከምሽቱ 1፡00 ሰዓት ይጠናቀቃል፡፡ አመልካቾች ኤሌክትሮኒክ የዳይቨርሲቲ ቪዛ ምዝገባ 
ቅጹን በምዝገባው የጊዜ ገደብ ውስጥ በድረ-ገጽ አድራሻ dvlottery.state.gov መሙላት እና 
ማስገባት አለባቸው፡፡ የወረቀት ማመልከቻዎች ተቀባይነት የላቸውም፡፡ ሁሉም 
አመልካቾች የዲቪ ቅጹን ከሞሉ በኋላ ስለማመልከታቸው የሚሰጣቸውን ማረጋገጫ 
አትመው መያዝ አለባቸው፡፡ ይህም የማመልከቻቸውን ሁኔታ ለመከታተል ያስችላቸዋል፡፡ 
ማመልከቻዎች እስከምዝገባው የመጨረሻ ሳምንት ድረስ እንዳይቆዩ በጥብቅ ይመከራሉ፡፡ 

ለተጨማሪ መረጃ ፡ በ 011-130-7033 ይደውሉ 
ድረ ገፅ:  http://ethiopia.usembassy.gov  

http://www.dvlottery.state.gov/
http://ethiopia.usembassy.gov/


በዚያን ወቅት የሚፈጠር  መጨናነቅ ድረ-ገጹን ሊያዘገየው ይችላል፡፡ጥቅምት 23 ቀን 
2006 ዓ.ም. ከምሽቱ 1፡00 ሰዓት በኋላ የሚገቡ ማመልከቻዎች ተቀባይነት 
አይኖራቸውም፡፡ 
 
ከአሜሪካ ኮንግረስ በተፈቀደ ስልጣን የሚመራው የዳይቨርሲቲ ኢሚግራንት ቪዛ 
መርሃግብር በውጭ ጉዳይ መስሪያ ቤት አስተዳዳሪነት፣ በኢሚግሬሽን እና የዜግነት ሕግ፣ 
በክፍል 203(ሐ) በተደነገገው መሰረት በየዓመቱ ይከናወናል፡፡እ.ኤ.አ. በ1990 በወጣው 
የኢሚግሬሽን ሕግ በክፍል 131 የተቀመጠውና በኢሚግሬሽን እና የዜግነት ሕግ ክፍል 
203 የተሻሻለው ድንጋጌ ዳይቨርሲቲ ኢሚግራንትስ በመባል የሚታወቁ ስደተኞችን 
ይመለከታል ኢሚግሬሽን እና የዜግነት ሕግ ክፍል 203 (ሐ) 55,000 ዳይቨርሲቲ ቪዛዎች 
የሕዝቦቻቸው ወደ አሜሪካ የመፍለስ መጠን አነስተኛ ከሆነባቸው አገራት ለሚመጡ ሰዎች 
እንዲደርሱ ይደነግጋል፡፡ በዚህም መሰረት 55 ሺህ ቪዛዎች ለዲቪ አመልካቾች 
ይመደባሉ፤ ሆኖም ከዲቪ 1999 ጀምሮ በየዓመቱ ከነዚህ ቪዛዎች 5,000 ያህሉ በኒካራጓ 
እና ማዕከላዊ አሜሪካ የዕርዳታ ሕግ መሰረት በጥቅም ላይ እንዲውሉ በኮንግረስ 
ተወስኗል፡፡  
 
በሕገወጥ መንገድ ወደ አሜሪካ ለመግባት በመሻት ለማጭበርበር የሚሞክሩ ወይም ከአንድ 
በላይ ማመልከቻ የሚያስገቡ ሰዎችን መለየት የሚችል ልዩ ቴክኖሎጂ እና ሌሎች ስልቶች 
በስራ ላይ ውለዋል፡፡   
 
ዓመታዊው የዲቪ መርሃ ግብር ቀላል፣ ነገር ግን ጥብቅ የሆኑትን መመዘኛዎች ለሚያሟሉ 
አመልካቾች ወደ አሜሪካ ለመሄድ የሚያስችል ቪዛ ያስገኝላቸዋል፡፡ የዳይቨርሲቲ ቪዛ 
ዕድለኞች በኮምፒውተር በሚከናወን የሎተሪ ዕጣ አወጣጥ ስርዓት ይመረጣሉ፡፡ ቪዛዎቹ 
በዓለም ዙሪያ ለስድስት ጂኦግራፊያዊ ክልሎች ይከፋፈላሉ፡፡ ከፍተኛ ቁጥር ያላቸው 
ቪዛዎች አነስተኛ የስደት መጠን  ላላቸው አገራት የሚመደቡ ሲሆን፤  ባለፉት አምስት 
ዓመታት ውስጥ ከ50,000 የሚበልጡ ዜጎቻቸውን ወደ አሜሪካ የላኩ አገራት የዳይቨርሲቲ 
ቪዛ ዕድል ተጠቃሚ አይሆኑም፡፡ በእያንዳንዱ ክልል ያለ አንድ አገር በአንድ ዓመት 
ውስጥ ከተመደቡ ጠቅላላ የዳይቨርሲቲ ቪዛዎች ከ 7 በመቶ የበለጠ አያገኝም፡፡ 
 
ቀጥሎ የተዘረዘሩት አገራት ተወላጆች በዲቪ-2015 አይካተቱም፤ ምክንያቱም አገራቱ 
ባለፉት አምስት ዓመታት ከ50,000 በላይ ስደተኞችን ወደ አሜሪካ በመላካቸው ነው፡፡ 
እነዚህ አገራትም ባንግላዴሽ፣ ብራዚል፣ ካናዳ፣ ቻይና ፣ ኮሎምቢያ፣ ዶሚኒካን ሪፐብሊክ፣ 
ኢኳዶር፣ ኤል ሳልቫዶር፣ ሄይቲ፣ ሕንድ፣ ጀማይካ፣ ሜክሲኮ፣ ናይጄሪያ፣ ፓኪስታን፣ ፔሩ፣ 
ፊሊፒንስ፣ ደቡብ ኮሪያ፣ ዩናይትድ ኪንግደም (ከሰሜን አየርላንድ በቀር)እና በስሯ ያሉ 
ግዛቶች፣ እንዲሁም ቬትናም ናቸው፡፡ 

 

ተወላጅነት የሚወሰነው አንድ ግለሰብ አሁን በሚኖርበት ወይም ዜግነት ባገኘበት አገር 
ሳይሆን፤ በተወለደበት ቦታ ወይም አገር ነው፡፡ በሆንግ ኮንግ፣ ማካው እና ታይዋን 
የተወለዱ ግለሰቦች ለዲቪ-2015 ማመልከት ይችላሉ፡፡ 
 

የአሜሪካ የውጭ ጉዳይ መስሪያ ቤት የዳይቨርሲቲ ቪዛ ሂደትን ይበልጥ ቀልጣፋና 
አስተማማኝ ለማድረግ በማሰብ እ.ኤ.አ. ከ2005 ጀምሮ የኤሌክትሮኒክ የምዝገባ ስርዓትን 
ተግባራዊ አድርጓል፡፡ በሕገ ወጥ መንገድ ወደ አሜሪካ ለመግባት በመሻት ለማጭበርበር 



የሚሞክሩ ወይም ከአንድ በላይ ማመልከቻ የሚያስገቡ ሰዎችን መለየት የሚችል ልዩ 
ቴክኖሎጂ እና ሌሎች ስልቶች በስራ ላይ ውለዋል፡፡   
 

የአሜሪካ የውጭ ጉዳይ መስሪያ ቤት ለተመረጡት ሰዎች ለዲቪ 2015 ዕድለኞች 
መመረጣቸውንም ሆነ የቪዛ ማመልከቻ እና ቃለመጠይቅ ስለሚያደርጉበት ሁኔታ  
የሚያሳውቀው በኢንተርኔት አማካኝነት ነው፡፡አመልካቾች መመረጣቸውን ለማወቅ 
ከሚያዚያ 23 ቀን 2006 ዓ.ም. ጀምሮ በማመልከቻቸው ወቅት የተሰጣቸውን የማረጋገጫ 
ቁጥር dvlottery.state.gov ላይ በ Entry Status Check አማካኝነት ማወቅ ይችላሉ፡፡ 
የተመረጡ አመልካቾች ለራሳቸውና ለቤተሰቦቻቸው ኢሚግራንት ቪዛ ስለሚጠይቁበት 
ሂደት የሚገልጽ መመሪያ ይደርሳቸዋል፡፡ የአሜሪካ ጠቅላይ ፍርድ ቤት የጋብቻ አዋጅን 
በከፊል መሰረዙን ተከትሎ በኢሚግሬሽን አሰራሮች ላይ የተደረጉ ለውጦች በዲቪ- 2015 
አመልካቾች ላይ ተፈጻሚ ይሆናሉ፡፡ የአሜሪካ ኤምባሲዎች እና ቆንስላዎች ከተመሳሳይ 
ጾታ ተጋቢዎች የሚቀርቡ የቪዛ ማመልከቻዎችን ከተቃራኒ ጾታ ተጋቢዎች ከሚቀርቡ 
ማመልከቻዎች ጋር ተመሳሳይ በሆነ መልኩ ያስተናግዳሉ፡፡ 
 
ለቪዛ ቃለመጠይቅ ቀጠሮ የሚያዘው በ Entry Status Check በኩል ነው፡፡ ስለማመልከቻ 
መስፈርቶችም ሆነ በዲቪ መርሃግብር ላይ በተደጋጋሚ ለሚቀርቡ ጥያቄዎች ምላሽ 
ለማግኘት የዲቪ-2015 መርሃግብር መመሪያዎችን በ 

http://travel.state.gov/visa/immigrants/types/types_1318.html መመልከት ይቻላል፡፡ 
 

### 

